Capri signora
Capri ca siente

Capri ca sì signora

terra ca sònna

regalame stu sciore

Capri ca miente

Capri ca sì mariola
terra ca sôna

nun m’arrubbà ‘e pparole

ma nfònneme

ma nfònneme sti mmane

cu st’acqua chiara

ca fa sentì l’addore

‘e n’atu munno

ca sta ‘nfunn’a stu mare

regalame

regalame st’addore
Capri

tràse int’o sangue

cu st’uocchi’e luna

sape guardà

Capri

tene quarcosa

ca è fatt’e viento

e nunn’o saje spiegà

e nunn’o saje spiegà

(ripete strofa)
Capri

tràse int’a ll’ossa

tràse int’e suonne

e nun se nne va

Capri

tene quarcosa

ca è fatt’e viento

e nunn’o saje spiegà

e nunn’o saje spiegà

